
p.751 L.7【遊戲神通】佛菩薩藉神通力以度化眾生而自娛之謂。戲，意謂自

在、無礙，含遊化、遊行之意。《大智度論》卷 7〈1 序品〉：「菩薩心生諸

三昧，欣樂出入自在，名之為『戲』，非結愛戲也。『戲』名自在；如師子在

鹿中自在無畏故，名為『戲』。是諸菩薩於諸三昧有自在力，能出能入亦能如

是。」(T25,p.110c8-12)《注維摩詰經》卷 5〈5 文殊師利問疾品(五)〉：「神通

雖大，能者易之，於我無難，猶如戲也。亦云於神通中，善能入住出，自在無

礙。肇曰：遊通化人，以之自娛。」(T38,p.371a12-15)唐譯華嚴經卷五十六舉出

菩薩有十種遊戲。〜《佛光大辭典》 

p.751 L.7【中道似愛】《摩訶止觀義例隨釋》卷 3〈隨釋．第四大章總別例

者〉：「法愛者。行上九法。過內外障。應入初住。真證中道。以由愛味似中

道故。不克前進。相似中道與真中道。如瓜比瓠。如鍮比金。人木蟲塵。難可

辨別。以故生愛不入分真。若離此愛。直入真證。離於頂墮。言頂墮者。不進

不退名為頂。墮則是住。著名為頂墮。非謂退墮得斯名也。」(X56,p.156a13-18) 

p.751 L.-5【大貪大瞋大癡法門】《觀音義疏》卷 2：「明逆說三毒觀者。一

切眾生名為少欲瞋癡。何以故？止瞋三途之苦。貪人天之樂。二乘只瞋生死。

欲得涅槃樂。皆名為少。菩薩不爾。樂求佛法。非但求一佛法。遍求一切不可

說佛法。如海吞眾流。猶自不滿。非但不受生死。亦不受涅槃。故大品『五不

受』。此即大瞋。無明力大。佛智能斷。菩薩於無明大力之惑尚在。又癡如虛

空不可盡。乃至老死如虛空不可盡。如此三毒即為三法門。一取、二捨、三不

取不捨。大慈大悲、四攝、十力、無畏、三昧、解脫、無上菩提。淨佛國土化

度眾生。名為取門。即大貪也。一切法。空無所有。不住不著。般若如大火炎。

四邊不可取。大涅槃空。迦毘羅城空。言語道斷。心行處滅。不以四句得菩提。

無得無證。即是捨門。名為大瞋也。中道非取非捨。不憎不愛。不斷不常。無

去無來。無生無滅。如鏡中像。不可見而見。見而不可見。非可見非不可見。

遮二邊故不可言說。淨名杜口名為中道。此即大癡。故文殊云。我是貪欲尸利、

瞋恚尸利、邪見尸利。此即其明證。欲滿此三法門。常念觀音。即得滿願。一

切聖人自行化他。無不從此三門而入。離此更無有道。故無行經云：貪欲即是

道。恚癡亦如是。如是三法中。具足一切佛法。一切佛法。不出萬行波羅蜜。

不受三昧廣大之用。中道實相。此三法門不可宣示。愍眾生故。或作順說。或

作逆說。互有去取。此即四悉檀意。赴緣利益。」(T34,p.929,c13-p.930,a11)華嚴善

財五十三參中三位善知識各表此「大貪、大瞋、大癡」：勝熱婆羅門（九住）、

無厭足王（甘露火、七行）、波須密多女（五迴向）。 

p.751 L.-2【大威神力、常應心念】《法華經授手》卷 10：「此言如是者。指

前三毒。等字。攝慢疑及諸見也。然十結使皆為三界深惑。而三毒猶重。故特

舉也。令離三毒。而曰大威神。曰多饒益者。以前七難尚是外境。而三毒乃一

切眾生無始無明之固結。根深蒂固。若非大威神大猛力。豈易斷哉。三毒不除。

生死何出。今既諸妄銷忘。自應一真顯露。其悟入佛之知見。亦不難矣。故曰

多所饒益。前七難中。但曰一心稱名。或曰稱其名號。今必曰常應心念者。由

三毒幽微。防之應密。眾生若能常念常敬。毒從何發。稍一忘念。則妄塵競集

而三毒起矣。故使行人於菩薩聖境。常當心念也。」(X32,p.808,c15-p.809,a1) 

p.752 L.2【智慧福德男】《觀音義疏》卷 2：「士有百行。智居其首。若但智

而無福。則位卑而財貧。觸途壈坎。智與福合。彌相扶顯。福則財位高昇。慧

則名聞博遠。故言便生福德智慧之男也。」(T34,p.930,b9-13)壈坎：崎嶇、不得志。 

p.752 L.3【端正有相女】《觀音義疏》卷 2：「女人端正。七德之初。但端正

無相者。或早孤少寡。相祿不佳。今明貌與相相扶。彌顯其德。端正則招寵愛。

相則招於祿敬。故文云。眾人愛敬。若愛帶慢。何謂為德？愛而敬之。故是相

也。」(T34,p.930,b14-18)【七德】？「四德」：婦德、婦言、婦容、婦功。鄭玄

注：婦德謂貞順，婦言謂辭令，婦容謂婉娩，婦功謂絲枲（指繅絲績麻之事）。

或翻「七失」為「七德」。《法華經大成》卷 9：「婦有七失：容惡。邪婬。

性妬。不事公姑。貪食。拙懶。無子。」(X32,p.528,c23-24) 

p.752 L.6【能為增上緣】《首楞嚴經》卷 6：「十二者融形復聞，不動道場，

涉入世間，不壞世界，能遍十方，供養微塵諸佛如來，各各佛邊為法王子，能

令法界無子眾生，欲求男者，誕生福德智慧之男。十三者六根圓通，明照無二，

含十方界，立大圓鏡，空如來藏，承順十方微塵如來祕密法門，受領無失，能

令法界無子眾生，欲求女者，誕生端正、福德、柔順、眾人愛敬、有相之女。」

(T19,p.129,b16-24)菩薩為修禮拜供養父母作增上緣，亦為有福慧子女作增上緣。 


